
Annotatsiya. Ushbu maqgolada Orolbo‘yi cho‘l yaylovlarida suv tanqisligi va sho‘rlanish sharoitida
ozugabop o‘simliklarni yetishtirish bo‘yicha xorijiy va mahalliy olimlar tomonidan amalga oshirilgan
tadgiqot natijalari tahlili yoritilgan. Ma’lumki, bugungi kunda cho‘l yaylovlarida jadal rivojlanib borayotgan
tuproq degradatsiyasi jarayonlari ozugabop o‘simliklarni yetishtirish yondashuvlarini mahalliy sharoitga
moslashtirishni talab giladi. [Imiy manbalar suv tanqisligi, tuproq sho‘rlanishi, o‘simliklarning moslashuvi
va ozuqaviy giymati nuqtai nazaridan tahlil gilindi. Tahlil asosida mahalliy sharoitga mos turlarni tanlash,
tuproq va suv sifatini baholash, namlikni saglash hamda yaylovlardan foydalanishni tartibga solish
ozugabop o‘simliklarni yetishtirishda bir-birini to‘ldiruvchi yo‘nalishlar ekanligi ilmiy jihatdan asoslandi.
Kalit so‘zlar: Orolbo‘yi, cho‘l yaylovlari, suv tangisligi, tuproq sho‘rlanishi, ozugabop o‘simliklar,
yaylovlar mahsuldorligi, agrotexnologiya, galofitlar.

Kirish (adabiyotlar sharhi bilan). Ma’lumki, cho‘l yaylovlarining mahsuldorligini saglash
chorvachilikni barqaror rivojlantirish va tuproq resurslarini muhofaza gilish uchun muhim
vazifalardan biri hisoblanadi. Suv resurslari cheklangan va sho‘rlanish jarayoni jadal rivojlangan
hududlarda bu vazifa mahalliy sharoitga mos ozugabop o‘simliklarni tanlash hamda ularni yetishtirish
usullarini ilmiy asoslashni talab etadi. Orolbo‘yi hududida ozugabop o‘simliklarni yetishtirish
masalasi suv resurslari cheklanganligi va tuproq holati bilan bog‘liq. Mahalliy va moslashgan turlarini
tanlash hamda ularni parvarishlash tiklash ishlarining muhim shartidir [21]. Bu ma’lumotlar hududiy
muammoni ko‘rsatadi, biroq qurigan dengiz tubi hagidagi xulosalarni barcha cho‘l yaylovlariga
bevosita tatbiq qilish mumkin emas. O‘z navbatida o‘simliklarning rivojlanishini belgilovchi omillar
sifatida tuproq sharoiti va yaylovlardan foydalanish rejimini baholash ham muhim ko‘rsatkichlardan
hisoblanadi. Bu borada Qizilqum va Karnabcho‘l hududlarida o‘simlik tarkibi, biomassa
ko‘rsatkichlari tuproq sharoiti hamda chorva bogish yuklamasi bilan bog‘liq holda o‘rganilgan [20].
Mualliflar mahalliy qurg‘oqchilik va sho‘rlanishga chidamli turlardan foydalanishni yaylovlarni
boshqarish bilan uyg‘unlashtirish zarurligini ko‘rsatgan. Bu kabi tadqiqotlar Orolbo‘yi hududi uchun
o‘simlik tanlash, tuproq holatini kuzatish va foydalanish rejimini birgalikda ko‘rib chiqish uchun asos
bo‘ladi.

Materiallar va metodlar

Tahlil jarayonida FAO va Jahon bankining rasmiy materiallari hamda nashriyot sahifalaridan
bibliografik ma’lumotlari ilmiy sharhlaridan foydalanildi. Ma’lumotlar asosan to‘rtta mezon bo‘yicha

mazmuniy taqqoslandi, ya’ni — suv va tuz bilan bog‘liq cheklovlar, o‘simliklarning
moslashuvchanligi, yetishtirish va tiklash yondashuvlari hamda ozuqa giymatini baholash.

Natijalar

Orolbo‘yi cho‘l yaylovlarida suv tangisligi va sho‘rlanish sharoitida ozugabop o‘simliklarni
yetishtirish hududning tabiiy xususiyatlari, tuproq holati va yaylovlardan foydalanish rejimini
hisobga olishni talab giladi. Mavzuga oid tadgiqotlarda yaylovlarni hududiy tashkil etish, ularning
holatini monitoring qilish, o‘simlik qoplamini tiklash va chorva yuklamasini boshqarish masalalari
o‘zaro bog‘liq yo‘nalishlar sifatida yoritilgan.

Jumladan, L.Ortiqova [15] Qizilqumning sho‘rlangan yerlarini yaxshilash uchun istigbolli
yarim buta o‘simliklarning biologik va xo‘jalik xususiyatlarini tavsiflagan. Tadgiqotda izen (Kochia
prostrata), keyreuk (Salsola orientalis), teresken (Ceratoides ewersmanniana) va boshqa ozuqabop
turlar yashovchanligi, o‘sish dinamikasi, biomassa shakllanishi hamda ozuqaviy xususiyatlari
bo‘yicha ko‘rib chigilgan. Ushbu ish sho‘rlangan cho‘l sharoitida tur tanlashda biologik moslashuv va
ozugaviy giymatni birgalikda hisobga olish zarurligini ko‘rsatadi.

Z.Allashov o‘z tadqiqotlarida Qoraqalpog‘iston yaylovlaridan foydalanish holatini hududning
tabiiy-geografik xususiyatlari bilan bog‘liq holda ko‘rib chiggan [3]. Qizilqum, Ustyurt va Amudaryo
deltasi hududlarining tuproq, relyef va namlik sharoitlari farqlanishi ozuqabop o‘simliklarni
yetishtirishga tabaqalashtirilgan yondashuv zarurligini ko‘rsatadi. Shu nuqtayi nazardan,
S.A.Avezbayev va S.N.Volkov yaylov hududlarini tashkil etishda tabiiy va igtisodiy sharoitlar, relyef
hamda chorva mollarining biologik xususiyatlarini hisobga olishga e’tibor qaratadi [4]. Ushbu ishlar
Orolbo‘yida yetishtirish va tiklash tadbirlarini uchastkaning o‘ziga xos sharoitiga moslashtirish uchun
metodik ahamiyatga ega.

Yaylovlarning joylashuvi, chegaralari va holati haqidagi ishonchli ma’lumotlar ulardan oqilona
foydalanishning boshlang‘ich asosidir. Q.Adilbaeva, E.Duysenbaeva va S.Kenesov yaylovlar
kadastri bilan bog‘lig muammolarni ko‘rib chiqib, ma’lumotlarni raqamlashtirish hamda GPS va
geografik axborot tizimlaridan foydalanish zarurligini ta’kidlaydi [2]. O.O‘.Davronov tadqgiqotida esa
masofadan zondlash orqali yaylov yerlari monitoringini yuritish masalalari o‘rganilgan [6]. Mazkur
yondashuvlarni birlashtirish o‘simlik qoplamidagi fazoviy va mavsumiy o‘zgarishlarni kuzatishga
xizmat giladi.

M.I.Ruzmetov, R.A.Turayev, O.O‘Davronov va hammualliflar tabiiy yaylov va
pichanzorlarda geobotanik tadgiqotlarni tashkil etishning uslubiy jihatlarini bayon etgan [18].
Bunday tadgiqotlar yaylov tiplari, o‘simlik tarkibi va ozuqga resurslarini tavsiflash imkonini beradi.
Orolbo‘yi uchun ushbu ishlarning ahamiyati mavjud ozuqabop turlar va ularning holatini aniglab,
tiklash tadbirlarini boshlang‘ich monitoring ma’lumotlariga tayangan holda rejalashtirish bilan
bog‘liq [7]. Yaylovlar degradatsiyasi tabiiy va antropogen omillarning birgalikdagi ta’siri natijasida
yuzaga keladi. N.A.Boboqulov, A.Rabbimov va A.Toshmurodov cho‘l yaylovlaridan samarali
foydalanish masalalariga e’tibor qaratgan [5]. B.N.Nasiyev va A.K.Bekkaliyev yarim cho‘l
yaylovlarida digressiya darajasi va uni yuzaga keltiruvchi omillarni o‘rgangan [14]. Ushbu
tadgiqotlar tuproq holatining yomonlashishi va o‘simlik qoplamining o‘zgarishini foydalanish
jadalligi hamda tabiiy sharoitlar bilan birgalikda baholash zarurligini ko‘rsatadi. J.B.Isayeva
yaylovlar degradatsiyasi sabablarini o‘rganish va ularni tiklashning moslashuvchan usullarini ishlab
chigishga e’tibor garatgan [8]. Yaylovlarning mahsuldorligi, sig‘imi va mavsumiy imkoniyatlari
hisobga olinmagan foydalanish rejimi o‘simlik qoplamining tiklanishini cheklashi mumkin. Shuning
uchun yaylovni boshgarish chorva sonini belgilash bilan cheklanmasdan, foydalanish davomiyligi va
dam berish muddatlarini ham qamrab olishi lozim.

Yaylovlarda almashlab bogish o‘simlik qoplamining tiklanishiga sharoit yaratadigan
yondashuvlardan biridir. T.M.Kuliyev, N.A.Jazylbekov va I.I.Alimayev chorvachilik va ozuqa ishlab
chigarishni hududlar bo‘yicha rivojlantirish dasturida yaylovlardan foydalanish tizimini tashkil etish
masalalarini ko‘rib chigadi [9]. A.R.Robbimov va T.X.Mukimov tog‘oldi yarim cho‘l yaylovlaridan
ogilona foydalanish va hosildorligini oshirish bo‘yicha tavsiyalar bergan [17]. I.V.Larin esa
almashlab boqish tizimini yaylovlardan foydalanish va ularni parvarishlash bilan bog‘liq holda

tavsiflagan [11]. Ushbu yondashuvlar chorvani uchastkalar bo‘yicha navbat bilan bogish va
o‘simliklarning qayta o‘sishiga vaqt ajratish zarurligini ko‘rsatadi. Biroq foydalanish muddati va
biomassa olish ulushi Orolbo‘yining namlik, sho‘rlanish va o‘simlik tarkibiga mos ravishda
aniqlanishi kerak.

Qator olimlar tomonidan yaylovlardan foydalanish va o‘simlik goplamini boshgarish
masalalari, shuningdek, chorva boqishni boshqarish orqali xo‘jalik miqyosida ekotizim xizmatlari
o‘rtasidagi muvozanatni saglash masalasi ko‘rib chiqiladi [12, 16]. Mazkur ishlar yaylovlarning
ozuqa yetkazib berish vazifasini tuprogni himoyalash va o‘simlik qoplamining yangilanishi bilan
birgalikda baholash uchun muhimdir. Orolbo‘yi sharoitida bu tamoyil yetishtirilgan ozuga hosili bilan
birga o‘simliklarning saqglanib qolishi va foydalanishdan keyingi qayta o‘sishini kuzatishni talab
qgiladi.

Tuproq unumdorligini saqlash va tiklash masalalari R.K.Kuziyev va V.E.Sektimenko ishida
O‘zbekiston tuproqlarining xususiyatlari bilan bog‘liq holda yoritilgan [10]. Cho‘l yaylovlarida bu
yo‘nalish tuprogning mexanik tarkibi, organik modda bilan ta’minlanganligi, namlik va sho‘rlanish
holatini baholash orqali rivojlantirilishi mumkin. Bunda dehqonchilik uchun ishlab chigilgan
tadbirlarni tabiiy yaylovlarga bevosita ko‘chirmasdan, ularning qo‘llanish imkoniyatini mahalliy
sharoitda tekshirish zarur.

Yaylovlarni tiklash tadbirlarining iqtisodiy jihatlari ~Sh.K.Narbayev tomonidan
Qoraqgalpog‘iston Respublikasi misolida o‘rganilgan [13]. T.M.Abdullayev va 0O.0.G‘aniyev
yaylovlardan samarali foydalanishni tashkil etishni takomillashtirish bo‘yicha ilmiy-uslubiy
tavsiyalar ishlab chiqgan [1]. A.E.Tangirov cho‘l-yaylov chorvachiligida yaylovlardan foydalanish
samaradorligini oshirish yo‘llarini ko‘rib chiqadi [19]. Ushbu ishlar tiklash tadbirlarini tanlashda
hosildorlik bilan birga xarajatlar, foydalanish imkoniyatlari va kutiladigan xo‘jalik natijalarini
baholash zarurligini ko‘rsatadi. Boshqa mintaqalardagi iqtisodiy ko‘rsatkichlar Orolbo‘yi uchun
alohida hisob-kitobsiz qo‘llanmasligi kerak.

Xulosa va tavsiyalar

Adabiyotlar tahlili Orolbo‘yi cho‘l yaylovlarida ozugabop o‘simliklarni yetishtirishning
istigbolli yondashuvlarini uchastkaning tabiiy sharoitlari va foydalanish rejimi bilan bog‘lash
zarurligini ko‘rsatadi. Asosiy yo‘nalishlar tuproq va o‘simlik holatini baholash, mahalliy sharoitga
mos turlarni tanlash, namlikdan samarali foydalanish hamda chorva yuklamasini tartibga solishdan
iborat. Ularning natijadorligini aniglash uchun o‘simlik yashovchanligi, quruq biomassa hosili, ozuga
sifati va tiklash xarajatlarini birgalikda kuzatish lozim.

